
Mən Mehriban xanımı yu-
xarıda adını çəkdiyim qadın 
soydaşlarımızdan biri – Xurşid-
banu Natəvanla müqayisə etmək 
istərdim. Çünki Natəvan da milli 
ədəbiyyat və mədəniyyətimizin 
himayədarı olub, Mehriban 
xanım da. Bu xanımların hər ikisi 
xeyriyyəçilik kimi milli ənənəmizin 
ən mükəmməl nümunələrinə 
imza atıb. Zəmanəsinin görkəmli 
şəxsiyyətlərindən olan Xurşidbanu 
Natəvan təkcə Azərbaycanda deyil, 
bütün Zaqafqaziyada xeyirxahlığı 
və mesenatlığı ilə tanınırdı. O, Şu-
şaya su kəməri çəkdirmişdi və indi 
də Xan qızının mülkü qarşısında 
Natəvan bulağı çağlamaqdadır.

Zəmanəsinin ən humanist 
qurumlarından olan Heydər Əliyev 
Fondunun prezidenti Mehriban 
 xanım Əliyevanın təşəbüsü ilə isə 
bir çox önəmli layihələr, proq-
ramlar reallaşdırılmışdır. Onların 

arasında “Yeniləşən Azərbaycana 
yeni məktəb” proqramı xüsusi 
qeyd edilməlidir. Məhz bu proqra-
mın başlanması nəticəsində son 
13 il ərzində ölkəmizdə üç mindən 
çox məktəb əsaslı təmir olunub 
və ya yenidən tikilmişdir. Fikrimcə, 
xalq üçün məktəb də elə bulaq 
timsalındadır. 

Bu məqamda mən hər iki 
görkəmli xanım barədə bilavasitə 
Prezident İlham Əliyevin fikirlərini 
yada salmaq istərdim. Məsələn, 
dövlət başçımızın Xurşidbanu 
Natəvanın 190 illiyinin qeyd 
edilməsi haqqında imzaladığı 
sərəncamda deyilir: “Xurşidbanu 
Natəvan Azərbaycan ədəbiyyatı 
tarixində diqqətəlayiq yer tutan 
söz ustalarındandır. İncəsənətin 
ayrı-ayrı növlərinə dərindən 
bələd olan sənətkar Şərq poetik 
ənənələrinə sədaqətlə yazıb ya-
ratmış, mənəvi saflığa çağıran və 

insana məhəbbət, həqiqətə inam 
hissi aşılayan, zərif lirizmə malik 
və parlaq bədii boyalarla zəngin 
bir irs qoyub getmişdir. Onun 
başçılıq etdiyi ədəbi məclis öz 
ətrafında dövrün qabaqcıl ziyalı-
larını toplamış və Qarabağ ədəbi 
mühitinin inkişafına güclü təsir 
göstərmişdir”.

Dövlət başçımızın  Mehriban 
xanım Əliyeva barədə olan 
fikirlərində isə oxuyuruq: “Heydər 
Əliyev Fondunun mədəniyyətlə, 
incəsənətlə bağlı layihələri bizim 
mənəvi, tarixi, mədəni irsimizin 
qorunması işində əvəzolunmaz rol 
oynamışdır. Bizim milli sərvətimiz 
olan muğam sənətinin yenidən 
inkişafı və beynəlxalq arenaya 
çıxarılması məhz Heydər Əliyev 
Fondunun və Mehriban Əliyevanın 
şəxsi təşəbbüsü nəticəsində 
mümkün olmuşdur. Azərbaycanda 
keçirilən muğam müsabiqələri 
artıq həyatımızın ayrılmaz 
hissəsinə çevrilmişdir. Bu, sadəcə 
olaraq sənət növü deyil, bu bizim 
mədəni sərvətimizdir. Gənc nəslin 
tərbiyə olunmasında milli-mənəvi 
dəyərlər, ənənələr xüsusi rol oyna-
yır. Bu baxımdan belə təşəbbüslər 
çox böyük ictimai məna daşıyır. 
Eyni zamanda, dünya miqyasında 
muğamın məhz Azərbaycan sənəti 
kimi təqdim olunmasında Heydər 
Əliyev Fondunun çox böyük rolu 
olmuşdur”.

Bu zaman başqa bir məqamı 
da qabartmalıyıq. Belə ki, 

Mehriban xanım UNESCO – 
Azərbaycan əməkdaşlığının 
daha da genişləndirilməsinə 
xüsusi töhfələr vermiş, bu quru-
mun xoşməramlı səfiri seçilmiş-
dir. Eləcə də, onun təşəbbüsü 
ilə dünya mədəniyyətinin bir 
çox nümunələri bərpa edilmiş-
dir. Onun bir sıra beynəlxalq 
mükafatlara layiq görülməsi 
də həmin fəaliyyətinin yüksək 
qiymətləndirilməsidir. 

Ancaq tək bunlar deyil. 
Mehriban xanımın təşəbbüsü 
ilə Azərbaycanı dünyada tanıt-
maq üçün müxtəlif təqdimatlar, 

sərgilər, tədbirlər keçirilmişdir. 
Çoxsaylı tədbirlər nəticəsində 
dünya ictimaiyyəti ölkəmizi 
daha yaxından tanımağa, 
öyrənməyə, görməyə başlamışdır 
ki, Azərbaycan müasir, dinamik 
inkişaf edən ölkədir. Eyni zaman-
da, Azərbaycan xalqı öz tarixi 
köklərinə çox bağlı olan xalqdır. 
Bu keyfiyyətlərin bir çoxuna Xur-
şidbanu Natəvan haqqında olan 
yazılarda da rast gəlirik. 

Mən bu sətirlərdə İSESCO-nun 
baş direktoru olmuş Əbdüləziz bin 
Osman əl Tuveycrinin  Mehriban 
xanımın fəaliyyətinin bir çox 
keyfiyyətlərini xarakterizə edən 
fikirlərini də yada salmaq istərdim. 
“Mehriban xanıma bu qurumun ən 
yüksək fəxri adının verilməsi ilə 
əməkdaşlıq bundan sonra daha 
da genişlənəcəkdir.  ISESCO-nun 
tarixində ilk dəfədir ki, bu ad 
xanıma verilir. Mehriban xanım 

sivilizasiyalararası dialoq və digər 
cəsarətli fəaliyyətləri çərçivəsində 
gördüyü genişmiqyaslı işlərə görə, 
qayğıya ehtiyacı olan uşaqla-
ra diqqətinə, onların yaşayış 
şəraitinin yaxşılaşdırılmasına, 
təhsilə verdiyi dəstəyə görə bu 
ada tam layiqdir. Cəmi 4 nəfər bu 
adı alıbdır. ISESCO-ya da, İslam 
aləminə də şərəf gətirəcəkdir”.

 Mehriban xanım Azərbaycan 
mədəniyyətinin təkcə bugün-
kü uğurlarının təbliğ edilməsilə 
kifayətlənmir, yaxın-uzaq 
keçmişimizdəki mədəniyyət 
nümunələrinin qorunub sax-

lanılması, bərpa və təbliği 
istiqamətində də çoxsaylı 
layihələrin icrasına nail olmuşdur. 
Məsələn, 2008-ci ildə Abşeronun 
ən qədim insan məskənlərindən 
olan Qala qəsəbəsində Dövlət 
Tarix-Etnoqrafiya Qoruğunun 
ərazisində “Arxeoloji Etnoqrafik 
Muzey Kompleksi”nin yaradıl-
ması ölkəmizin zəngin mədəni 
irsinə olan yüksək ehtiramın 
təzahürü idi. Bu tədbir Heydər 
Əliyev Fondunun tarixi keç-
mişimizi qoruyub saxlamağa, 
ölkəmizi turizm mərkəzlərindən 
birinə çevirməyə yönəlmiş geniş 
fəaliyyətin nəticələrindən biri idi. 
Orada Abşeron yarımadasının 
tunc dövründən – eramızdan 
əvvəl III minillikdən başlayaraq 
XX əsrin əvvəllərinə qədərki tarixi 
mərhələlərinə aid zəngin maddi 
mədəniyyət nümunələri, kurqanlar, 
sərdabələr, yaşayış evləri, ovdan-

lar, qədim qəsrin qalıqları, beş 
məscid, üç hamam və s. abidələr 
yerləşir. Gəncədə İmamzadə 
məscid-ziyarətgahının, Qafqazın 
ən qədim məscidlərindən biri olan 
Şamaxı Cümə məscidinin və digər 
dünya əhəmiyyətli tarixi-memarlıq 
abidələrinin bərpası da Mehriban 
xanımın rəhbərlik etdiyi Heydər 
Əliyev Fondu tərəfindən həyata 
keçirilmişdir.

Sonda isə artıq səkkizinci dəfə 
reallaşdırılmış Televiziya Muğam 
müsabiqələri barədə bir neçə 
söz demək istərdim. I Televiziya 
Muğam Müsabiqəsi 2005-ci ildə 
keçirilib. Dahi bəstəkar Üzeyir 
Hacıbəylinin 120 illiyinə həsr 
edilmiş və “Space” televiziya-
sında yayımlanan müsabiqə 
nəinki ölkəmizdə, hətta bütün 
Şərqdə maraqla qarşılanmış 
və diqqətlə izlənilmişdi. Məhz 
həmin marağın nəticəsidir ki, 
bu müsabiqə ənənəviləşmiş, 

ölkə ictimaiyyətinin, xüsusən 
mədəniyyət xadimlərinin böyük 
rəğbətini qazanmışdır. 

Mehriban xanımın təşəbbüsü 
ilə 2005-ci ildə ərsəyə gəlmiş 
“Qarabağ xanəndələri” muğam 
albomunun təqdimatı zamanı 
çıxış edən sənət adamlarının 
əksəriyyəti arzulamışdı ki, mu-
ğamımız Qarabağa qayıtsın. Ali 
Baş Komandan İlham Əliyevin 
rəhbərliyi ilə şanlı ordumuz 
düşmən işğalı altında olan torpaq-
larımızı əsarətdən azad etdi və 
Mehriban xanımın rəhbərlik etdiyi 
Heydər Əliyev Fondu artıq Şuşada 
bir neçə möhtəşəm mədəniyyət 
tədbirini reallaşdırdı.

Biz əminik ki, Azərbaycan 
mədəniyyəti bundan sonra da 
daim Mehriban xanımın qayğı və 
diqqəti ilə əhatə olunacaq. 

Elçin ORUCOV,  
rəssam, Əməkdar mədəniyyət 

işçisi

Heydər Əliyev Fondunun mədəniyyətlə, incəsənətlə 
bağlı layihələri bizim mənəvi, tarixi, mədəni irsimizin 
qorunması işində əvəzolunmaz rol oynamışdır. Bizim 
milli sərvətimiz olan muğam sənətinin yenidən inkişafı 
və beynəlxalq arenaya çıxarılması məhz Heydər Əliyev 
Fondunun və Mehriban Əliyevanın şəxsi təşəbbüsü 
nəticəsində mümkün olmuşdur. Azərbaycanda 
keçirilən muğam müsabiqələri artıq həyatımızın ay-
rılmaz hissəsinə çevrilmişdir. Bu, sadəcə olaraq sənət 
növü deyil, bu, bizim mədəni sərvətimizdir.

Prezident İlham Əliyevin Təhlükəsizlik Şurasının iclasında 
Birinci vitse-prezident Mehriban Əliyevanı təqdim  

edərkən səsləndirdiyi fikirlərdən
Bakı, 21 fevral 2017-ci il.

Azərbaycan qadınının zərif və kövrək olduğunu çoxları– 
həm öz müəlliflərimiz, həm də əcnəbi həmkarlarımız 
dəfələrlə yazıblar. Bu həqiqətdir. Ancaq Nizami Gəncəvinin 
“İsgəndərnamə”sində obrazı yaradılan Bərdə hökmdarı 
Nüşabə, xalqımızın ilk diplomat xanımı olan – Uzun 
Həsənin anası Sara Xatun, bu il 190 illiyini qeyd etdiyimiz 
Xurşidbanu Natəvan və müasirimiz olan Mehriban 
xanım Əliyeva təkcə zəriflik və xeyirxahlıq rəmzi deyil, 
həm də qətiyyət, iradə, bilik və bacarıqlarına görə də 
tarixi şəxsiyyət statusu qazanmış xanımlardır. Mehriban 
xanımın xoşbəxtliyi ondadır ki, o məhz öz sağlığında tarixi 
şəxsiyyətlər sırasına düşmək hüququ qazanmışdır. 

Mədəniyyət və incəsənətimizin 
zərif himayədarı

İdman uğurları cəmiyyətdə vətənpərvərlik hisslərini gücləndirir 
(əvvəli 1-ci səhifədə)
IV İslam Həmrəyliyi Oyunlarının 

Azərbaycanda keçirilməsi isə bu 
möhtəşəm idman tədbirinin nüfuzunu 
daha da gücləndirdi. Yeri gəlmişkən, 
Prezident İlham Əliyev 2017-ci ili 
ölkəmizdə “İslam Həmrəyliyi ili” 
elan etmişdi. Bu isə islam dövlətləri 
tərəfindən razılıqla qarşılandı və 
geniş əks-səda doğurdu. 

“Bakı-2017”də 54 ölkədən 3 
mindən çox atlet idmanın 24 növü 
üzrə keçirilən yarışlarda 269 dəst 
medal uğrunda mübarizə apardı. 
Bu Oyunlara 425 atletlə qatılan 
Azərbaycan 162 medalla (75 qızıl, 
50 gümüş və 37 bürünc) birinci 
oldu. Türkiyə ikinci (195 medal), 
İran üçüncü (98 medal), Özbəkistan 
dördüncü (63 medal), Bəhreyn (21 
medal) isə beşinci yerdə qərarlaşdı.

Nəhayət, V İslam Həmrəyliyi 
Oyunları qardaş Türkiyədə keçiril-
di. Yarışlara həsr olunan mətbuat 
konfransında Konya Böyükşəhər 
Bələdiyyəsinin rəhbəri Uğur İbrahim 
Altay ölkəmizin idman yarışları ilə 
bağlı təcrübəsindən söz açaraq 
vurğuladı ki, Azərbaycan yarı-
şa hazırlaşarkən Bakının uğurlu 
təcrübəsindən yararlanıblar: “Ça-
lışdıq ki, biz də yarışları və açılış 
mərasimini əvvəlki kimi yüksək 
səviyyədə təşkil edək. Ümid edirəm 
ki, buna nail olmağı bacardıq. 
İslamiadaya marağın yüksək olması 
bizi sevindirir. Oyunlarda 56 ölkədən 
4 mindən artıq idmançı birincilik 
uğrunda mübarizə aparıb”.

Xatırladaq ki, Azərbaycan V 
İslam Həmrəyliyi Oyunlarında ən 
böyük nümayəndə heyəti ilə - 282 
idmançıdan əlavə, məşqçi, texni-
ki, idman heyəti ilə yanaşı, media 
və rəsmi nümayəndələrlə birlikdə 
484 nəfərlə təmsil olunub. Ölkə 
rəhbərinin avqustun 9-da Konyada 
Atletlər kəndində idmançılarımızla 
görüşü də onlara əlavə stimul olub 
və nəticədə 99 medal qazanılıb. 

Prezident İlham Əliyev çıxışın-
da bununla bağlı deyib: “V İslam 
Həmrəyliyi Oyunlarında dördüncü 
yerə layiq görülmək çox böyük 
nailiyyətdir. Bu nailiyyət onu göstərir 
ki, bizim əvvəlki uğurlarımız təsadüfi 
xarakter daşımırdı. Bildiyiniz kimi, 
beş il bundan əvvəl Bakıda IV İslam 
Həmrəyliyi Oyunlarında komanda-
mız birinci yerə layiq görülmüşdür. 
Bu da təbiidir. Çünki öz doğma 
divarları həmişə idmançılara əlavə 
kömək göstərir. Bu dəfə isə çox 
gərgin mübarizə nəticəsində biz 
dördüncü yerə layiq görüldük. Onu 
da bildirməliyəm ki, Oyunlarda 
ölkələrin ən güclü idmançıları iştirak 
edirdilər. Bizim idmançılarımız 99 
medal qazanaraq, - onlardan 29-u 
qızıl medaldır, - bir daha ölkəmizin 
gücünü göstərmişlər”.

Dövlətimizin başçısı nitqində 
idmançılarımızın idmanın 19 
növündə medallar qazanmalarının 
bu sahənin ölkəmizdə uğurla inkişaf 
etdiyini göstərdiyini, yarışlarda 
güləşçilərimizin qazandıqları 23 me-
daldan 8-nin qızıl medal olmasının 
isə təsadüfi xarakter daşımadığını 

diqqətə çatdırıb. Ölkə rəhbəri bunun 
səbəbini Azərbaycanın milli idman 
növü olan güləşdə əldə edilən 
ənənəvi uğurlarla əlaqələndirib. 

Ümumiyyətlə, Azərbaycan yığ-
ması medallarını 19 növdə - güləş 
(8 qızıl, 8 gümüş, 7 bürünc), bədii 
gimnastika (5 qızıl, 2 gümüş, 1 
bürünc), cüdo (2 qızıl, 3 gümüş, 2 
bürünc), aerobika (2 qızıl, 3 gümüş), 
qılıncoynatma (2 qızıl, 2 gümüş, 2 
bürünc), taekvondo (1 qızıl, 2 gü-
müş, 2 bürünc), idman gimnastikası 
(1 qızıl, 2 gümüş, 1 bürünc), atletika 
(1 qızıl, 2 gümüş), kikboksinq (3 
qızıl, 5 gümüş, 7 bürünc), üzgü-
çülük (1 qızıl, 1 gümüş, 1 bürünc), 
3X3 basketbol (1 qızıl, 1 gümüş), 
stend atıcılığı (1 qızıl, 1 gümüş), 
ağırlıqqaldırma (1 gümüş, 3 bürünc), 
həndbol (1 gümüş), karate (1 qızıl, 
2 gümüş, 3 bürünc), para-oxatma 
(2 bürünc), para-stolüstü tennis 
(1 bürünc), voleybol (1 bürünc) və 
futbolda (1 bürünc) əldə edib.

Prezident İlham Əliyevin vurğu-
ladığı kimi, qalib ölkənin idmançıları 
qəhrəman kimi mübarizə aparıb 
bayrağımızı ən yüksək kürsülərdə 
dalğalandırdılar. Döyüş meydan-
larında əldə edilmiş qələbə idman 
yarışlarında da özünü əks etdirdi. 
Azərbaycan idmançıları İslamiada-
dan Vətənə zəfərlə qayıtdılar.

Prezident İlham Əliyev çıxışında 
idmançılarımızın V İslam Həmrəyliyi 
Oyunlarında böyük nailiyyətlər əldə 
edəcəyini hələ İslamiadanın açılış 
günündə Konyada azərbaycanlı işti-
rakçılarla görüş əsnasında əminliklə 

bildirmişdi, onların ölkəmizi bu yarış-
larda ləyaqətlə təmsil edəcəklərini 
vurğulamışdı. Bəli, dövlətimizin baş-
çısının qeyd etdiyi kimi də oldu. Bu 
isə bir daha nəinki bütün müsəlman 
aləminə, eləcə də bütün dünyaya 
idmançılarımızın gücünü göstərdi. 

Burada onu da qeyd etmək 
yerinə düşər ki, həqiqətən, 
dövlətimizin başçısının dediyi 
kimi, idmanın inkişafı və idman 
nailiyyətləri təkcə ölkəmizi dünyada 
təbliğ etmir, gücümüzü göstərmir, 
eyni zamanda, cəmiyyətdə 
vətənpərvərlik hisslərini gücləndirir. 
Məhz vətənpərvərlik, Vətənə olan 
sədaqət, fədakarlıq Azərbaycan 
Ordusunu Qarabağın azad olunması 
uğrunda müharibədə irəliyə apardı 
və parlaq qələbə qazandırdı.

V İslam Həmrəyliyi Oyunları həm 
də onunla diqqət çəkirdi ki, idman 
heyətimiz qalib ölkəni təmsil edirdi. 
Bu həm çox qürurverici amil, eyni 
zamanda, böyük məsuliyyət idi. 
Bu məsuliyyəti dərindən dərk edən 
hər bir idmançı vicdanla mübarizə 
apardı, ölkəmizi ləyaqətlə təmsil 
etdi. Düzdür, yarışlarda əfsuslar 
olsun ki, bəzi hallarda hakimlərin də 
ədalətsiz, qərəzli yanaşmaları diqqət 
çəkdi. Amma buna baxmayaraq, 
Azərbaycan təmsilçiləri tərəfindən 
təmkin nümayiş etdirildi, haqsızlıqla 
üzləşən hər kəs düzgün addımlar 
ataraq öz gücünü sübut etməyə 
çalışdı və buna nail oldu. 

Dövlətimizin başçısı çıxışında 
İslamiadanın qardaş ölkədə keçirildi-
yini və bu səbəbdən də idmançıların 

özlərini çox rahat hiss etdiklərini də 
diqqətə çatdırıb: “Hər bir idmançı 
özünü öz evindəki kimi hiss edirdi. 
Biz açılış mərasimində onun da 
şahidi olduq ki, Azərbaycan koman-
dası stadiona daxil olanda bizim 
türk qardaşlarımız necə səmimi və 
hərarətlə idmançılarımızı qarşı-
lamışlar. Elə bil ki, bizim koman-
damız Bakıda stadiona çıxıb. Bu, 
doğrudan da bir daha bizim xalq-
larımızın nə qədər bir-birinə bağlı 
olduğunu göstərir. Onu göstərir ki, 
təkcə prezidentlər bir-birinə qardaş 
deyil, eyni zamanda, xalqlarımız, 
idmançılarımız qardaşdırlar. Orada– 
stadionda on minlərlə tamaşaçı 
Azərbaycan komandasını öz doğma 
komandası kimi qarşılamışdır”.

Prezident İlham Əliyev çıxışının 
bu məqamında Türkiyəyə və qardaş 
ölkəni təmsil edən idmançılara həm 
Oyunların yüksək səviyyədə təşkil 
olunmasına, həm də ki, onları bu ya-
rışlarda birinci yer tutmalarına görə 
təbriklərini çatdırıb. Ölkə rəhbəri 
daha sonra İslamiadanın yüksək 
səviyyədə keçirilməsi üçün böyük 
təşkilatçılıq tələb olunduğunu bildirib 
və qardaş Türkiyənin bu məsələdə 
çox səmərəli fəaliyyət göstərdiyini 
vurğulayıb. 

Yeri gəlmişkən, dövlətimizin 
başçısının vaxtaşırı olaraq idmanın 
kütləviliyinin təmin edilməsi, bütün 
bölgələrdə mövcud infrastrukturdan 
səmərəli istifadəsinin vacibliyi, bu 
sahədə istedadlı uşaqların seçilib 
onlara qayğı, diqqət göstərilməsi, 
habelə ölkəmizdə bundan sonra 

reallaşacaq beynəlxalq yarışla-
rın davamlı xarakter alması üçün 
daim müvafiq qurumlara tövsiyə və 
tapşırıqlar verdiyini də xatırladıb. O, 
bunu ölkəmizin həm daxili imkanları, 
Azərbaycan qonaqpərvərliyi, həm 
də yüksək səviyyədə qurulan idman 
infrastrukturunun mövcudluğu ilə 
əlaqələndirib.

Ölkə rəhbəri nitqində son vaxtlar 
bir neçə federasiyada dəyişikliklər 
baş verdiyini də xatırladaraq, 
bunun təbii proses, qaçılmaz hal 
olduğunu qeyd edib: “Çünki bəzi 
federasiyalarda mən görürdüm 
ki, artıq durğunluq hökm sürür, 
nəticələr əldə edilmir, bəzi idman-
çılarımız, ümumiyyətlə, beynəlxalq 
yarışlardan məhrum edilmişlər. 
Müvafiq beynəlxalq idman qurumları 
onları, bütövlükdə federasiyaları 
cəzalandırırdılar, bəzi hallarda 
əsaslı, bəzi hallarda əsassız. Amma 
əfsuslar olsun, bu hallar baş verib 
və görürdük ki, artıq yeni təkana 
ehtiyac var. Bu yaxınlarda federasi-
yalarda və eyni zamanda, Gənclər 
və İdman Nazirliyində baş vermiş 
dəyişikliklər əminəm ki, həm idman-
çılar, həm də idman ictimaiyyəti 
tərəfindən yüksək qiymətləndirilir, 
çünki nəticələr göz qabağındadır. 
Çünki idmana cavabdehlik daşı-
yan qurumlar idmançılarla daim bir 
yerdə olmalıdırlar, hər bir idmançını 
tanımalıdırlar, onun problemləri ilə 
məşğul olmalıdırlar”. 

Ölkə rəhbəri çıxışında daha 
sonra peşəkar idmançıların 
yetişdirilməsində məşqçilərin, idman 

mütəxəssislərinin çox böyük əmək 
sərf etdiklərini, bununla bərabər, 
seleksiya işlərinin də çox düzgün 
aparılmasının zəruriliyini də diqqətə 
çatdırıb. Bunu isə bölgələrimizdə 
çox böyük istedadlı uşaqları, 
yeniyetmələri seçib tapmaq, id-
mana cəlb etmək lazım gəldiyini 
söyləyib. Belə bir amili isə hazırda 
Azərbaycanda idmana və xüsusilə 
idmançılara olan münasibətin möv-
cudluğu, idmanla məşğul olmaq üçün 
əlverişli şəraitin yaradılması, yarışla-
rın keçirilmə təcrübəsi şərtləndirib. 

Prezident İlham Əliyev çıxı-
şında bu məsələ ilə bağlı idman 
təşkilatlarına tövsiyələrini də çatdı-
rıb. Milli Olimpiya Komitəsi, Gənclər 
və İdman Nazirliyi, federasiyalar, 
klublar və idman cəmiyyətlərinin 
komanda şəklində daha səmərəli 
fəaliyyət göstərmələrinin, qu-
rumlar arasında mövcud birliyin 
daha da möhkəmləndirilməsinin 
zəruriliyini xatırladıb. Ölkə rəhbəri, 
eyni zamanda, 1997-ci ildən Milli 
Olimpiya Komitəsinin prezidenti 
kimi hansı ölkələrdə hansı proseslər 
baş verdiyini də diqqətə çatdırıb. 
Həmin ölkələrdə bir çox hallarda 
idmana cavabdehlik daşıyan qu-
rumlar arasında birliyin olmamasını, 
ziddiyyətlərin hökm sürdüyünü, 
bunun əksinə olaraq, Azərbaycanda 
birlik yarandığını və bu amilin uğur-
larımızı şərtləndirdiyini deyib. 

Vaqif BAYRAMOV,  
“Xalq qəzeti”


